                              СОЦИЈАЛЕН ДИЈАЛОГ

Поради унапредување на безбедноста и здравјето при работа ССМ инсистира на водење социјален дијалог и за овој комплекс прашања. Целта е:

Да се контролираат опасностите на работа, и тоа во самиот зачеток;

Трајно да се сочуваат податоците за изложеноста на ризици;

Работниците да се информираат и да се обучуваат за ризиците;

Да се формира комисија од претставници на работниците и менаџментот;

Одржување континуитет на поквалитетната заштита.

ССМ смета дека не е доволно работниците преку нивните претставници да учествуваат во дискусија по овие прашања, туку тие треба да учествуваат и во одлучувањето. Во многу земји во ЕУ и во светот постојат мешовити комитети во трговските друштва и во установите, со подеднакво учество на работниците и работодавачите. 

Со колективен договор може да се уреди и формирањето, начинот и надлежностите на мешовитите комитети. Комитетите, односно комисиите, треба да ги сочинуваат претставници на вработените и на работодавачот, со најмалку еден член повеќе од работниците. Покрај овие лица задолжително треба да членува стручно лице по безбедност и здравје, како и специјалист по медицина на трудот. 

ССМ редовно учествува на годишните собранија на МОТ и дава мислења и забелешки по извештаите на Владата на РМ во врска со трудовите стандарди, како и по имплементацијата на конвенциите и препораките на МОТ.

